
LE VOYAGE DV ROY



abondance, qu’il ſe trouua aſſiegé,
tant que perſonne n’euſt oſé aller par
pays, Et en tomba tant qu’elle eſtoit
en plaine campaigne de la haulteur
de quatre piedz pour le moins : Et
Le Roy aßiegé des neiges.
en fut ainſi aſſiegé en ce lieu dix
iours durãt. Pendant leſquelz le Roy
prenoit plaiſir à vn Baſtillon qu’il
feit faire tout de neige en la court de
ſon logis, Lequel feit deffendre par
ceulx de ſa maiſon, contre tous ceulx
des deux villes, haulte & baſſe Carcaſſõne,
qui ne le ſceurẽt iamais prẽdre,
& ſe retirerent bien battuz. Puis
feit faire deux bandes de ceulx de ſa
maiſon, l’vne pour le garder, qui eſtoient 
tous ceulx de ſes gardes, &
l’autre pour l’aſſaillir, qui eſtoient
Pages & Laquais, duquel l’aſſault dura
bien deux heures, & le gaignerent.
Puis apres q̃ le Roy veit que les neiges 
ſe fondoyent, partit de la haulte

